
دینی مدارس غور و فکر کے چند نکات
پروفیسر خورشید احمد
معزز و محترم حاضرین کرام !
اس علمی محفل میں میں آپ کو خوش آمدید کہتا ہوں ۔ یہ آپ کا فی الحقیقت
ایبار ہے جو آپ اس اجلاس میں شرکت کے لئے اپنی مصروفیات سے وقت نکال کر تشریف لائے ہیں ۔ ہم نے کوشش کی ہے کہ ہمارے پاس جو بھی محدود وسائل اور قلیل تعداد میں افراد کار ہیں ان کے ذریعے تعلیم کے اس اہم میدان میں کچھ خدمت انجام دی ہے ہماری دوسری کوشش یہ رہی ہے کہ تمام نقطہ ہائے نظر کو سنا جائے اور باہم افہام وتفہیم کے ذریعے ان تدابیر کی نشاندہی کی جائے جن پر عمل کرنے سے امت مسلمہ اور خصوصاً پاکستان کی بہتری کا راستہ
کھل سکے۔ میرا جو بھی پس منظر ہے وہ آپ سب کے سامنے ہے اور کوئی ڈھکا چھپا نہیں ہے میری اور میرے ساتھیوں کی کوشش رہی ہے کہ انسٹی ٹیوٹ آف پالیسی اسٹڈیز میں ہم جو کام بھی کریں اس میں ملک کے تمام علمی مکاتب فکر کو شریک کریں، جو چیز بھی تیار کریں اسے پوری قوم کے سامنے لائیں اور ملک کے پالیسی ساز اداروں کو بھی اس سے با خبر کریں لیکن اس کے ساتھ ساتھ مستقبل کے سلسلے میں ہمارا مطمح نظریہ بھی ہے کہ ہمیں اپنی قوم کے تمام عناصر کو اپنے ساتھ لے کر چلنا ہے۔ اس لئے ہم نے اس ادارے کو آزادانہ بنیادوں پر استوار کیا ہے۔ اختلاف رائے نا پسندیدہ شے نہیں ہے۔ اس لئے ہماری کوشش ہے کہ دوسرے
نقطہ ہائے نظر مختلف پس منظر اور مختلف زاویہ ہائے نگاہ سامنے آئیں گفتگو اور باہمی تبادر خیال کے نتیجہ میں ایسے نکات تک پہنچ سکیں جو مشترک ہیں اور جن پر اتفاق ہے اور اگر کہیں اختلاف بھی رہتا ہے تو اس اختلاف کا بھی پورا پورا اظہار ہو جائے ۔ ماضی میں بھی قومی اور کی حوالے سے اسی طرح فکری افق پر علمی کام آگے بڑھتا ہے اور اگر آج بھی ہم اسی جذبے سے کام
کریں تو ان شاء اللہ کوئی وجہ نہیں کہ ہم اجتماعی طور پر آگے نہ بڑھ سکیں ۔ مجھے اپنی کمزوریوں اور خامیوں کا پورا احساس ہے۔ اس کے باوجود آپ کو یقین دلاتا ہوں کہ ہم یہ کام پورے خلوص نیت اور خدا خوفی سے کر رہے ہیں ۔ ہمارا یہ کام ملی تقاضوں کو پورا کرنے کی ایک اجتماعی کاوش ہے اس ضمن میں آپ جو بھی نشاندہی کریں گے اور جو بھی مشورہ دیں گے اس سے ہم پورا پورا فائدہ اٹھائیں گے۔ ہماری دلی خواہش ہے کہ یہ کام ہم ایک دوسرے کی مدد اور ایک دوسرے کے تعاون سے سرانجام دیں۔ میں آپ تمام حضرات کا ممنون ہوں کہ آپ نے ہم سے تعاون کیا ہے۔
دینی مدارس کے نظام تعلیم کے سیمینار سے پہلے ہمارا " کیساں نظام تعلیم پر سیمینار ہوا تھا، تعلیم: اسلامی تناظر میں ”ہمارا تعلیمی مجلہ ہے۔ اس میں وہ تحقیق جو اہل علم حضرات ہماری دعوت پر کرتے ہیں شائع کی جاتی ہے۔ یکساں نظام تعلیم اس مجلہ کا بچہ تھا شمارہ تھا۔ اس سیمینار کے متقالات انشاء اللہ پانچویں شمارہ کی شکل میں شائع کئے جائیں گے۔ ہم نے یہ سوچا کہ آپ حضرات کو زحمت دی جائے تاکہ دینی مدارس کی تعلیم کے سلسلہ میں آپ الیسی کوشش کی جائے جس سے اس مسئلے کی اہمیت قوم کے سامنے آسکے۔ میری نگاہ میں تعلیم کا یہ میدان بڑا مظلوم میدان ہے ۔ حقیقت ہے کہ دور استعمار اور تحریک آزادی کے دور میں بھی دینی اقدار نبھانے کے لئے دینی علوم کے تحفظ اور علمی روایات کو باقی رکھنے کے لئے ان دینی اداروں نے غیر معمولی خدمات انجام دی ہیں اور میں یہ تصور کر کے کانپ جاتا ہوں کہ استعمار کے آنے کے بعد اگر یہ دینی تعلیمی ادارے یہاں موجود نہ ہوتے تو اس قوم کا حال کیا ہوتا ؟ لیکن دوسری طرف یہ بھی
حقیقت ہے کہ آج ہر شبعے میں جو قیادت ابھر رہی ہے اور ملک کی پالیسی سازی جس رخ پر اور میں ڈمن سے کی جارہی ہے اس میں دینی تعلیم کے اثرات بڑے ہی معمولی بلکہ نہ ہونے کے برابر ہیں۔ بڑی ہی جستجو سے تلاش کرنا پڑتا ہے کہ کہاں کس رخ پر دینی یا اخلاقی تصورات کی جھلک موجود ہے۔ جب کہ اس امت کی فی الحقیقت یہ تمنا اور خواہش ہے کہ ان حقیقی علمی روایات کی بازیافت کی جائے جو ہمارے ملی عروج کا سبب بنیں۔
اسی پہلو سے ہم نے اس بات کی ضرورت محسوس کی کہ آپ کے تعاون سے اس مسئلے کا جائزہ لیں اور دیکھیں کہ دینی تعلیم کے مراکز دوبارہ وہ منصبی کردار کس طرح ادا کر سکتے ہیں جس کے وہ ذمہ دار اور مستحق ہیں اور جس کو اختیار کئے بغیر یہ امت کبھی صحیح رخ پر ترقی نہیں کر سکتی۔ یہ دراصل وہ جذبہ ہے جو اس سیمینار کی بنیاد بنا۔ ہمیں فطری طور پر یہ جائزہ زیادہ سے زیادہ معروضی انداز میں لینا ہے تاکہ حقائق جیسے بھی ہیں ان کو متعین کر سکیں اور پھر جس منزل کی طرف ہمیں جانا ہے اس کے درمیانی فاصلے کا ادراک کریں اور یہ سوچیں کہ اس خلیج کو کس طرح پاتا جا سکتا ہے۔ اسی بات کو سامنے رکھ کر میں نے غور و فکر کے لئے نو نکات آپ حضرات کی خدمت
میں بھیجے تھے کہیے
ان میں ایک بنیادی چیز یہ تھی کہ دینی مدارس کا اس وقت جو کردار ہے اور جو حال ہے اور جن حالات میں وہ یہ کارخیر انجام دے رہے ہیں اس کا حقیقت پسندانہ جائزہ لیا جائے۔ مستقبل کے لئے کوئی بھی کام کرنے سے پہلے یہ ضروری ہے کہ جہاں ہم اس وقت ہیں اس کا تعین ہو جائے ۔ پھر یہ دیکھا جائے گر دینی مدارس کی تعلیم اپنا وہ کردار کیوں ادا نہیں کر پا رہی ہے ؟ اس کے بہت سے پس منتظر ہو سکتے ہیں جن پر گفتگو ہو سکتی ہے ۔ اس میں کم از کم ایک چیز جس کا آغاز نہیں کرنا ہے یہ ہے کہ موجودہ چیلینج کا مقابلہ کرنے کے لئے کیا حکمت عملی ہو ؟ اس کا تعلق مقاصد کے تعین سے نصاب سے اور افراد کار سے ہے۔ کسی طرح موجودہ دینی تعلیمی اسے ضمیمہ نمبر ملاحظہ فرمائیے

نظام زیر تربیت افراد کی صلاحیتوں اور مزاج میں ثبت تغیر پیدا کرے اور وہ کر دار ادا کر سکیں جو
انہیں ادا کرنا چاہیے لیکن ابھی ادا نہیں کر پا رہے ہیں ۔ دوسرا پہلو یہ ہے کہ دنیا کا اجتماعی نظام بدل چکا ہے۔ ایک بالکل نیا ماحول اور نئی قیادت وجود میں آچکی ہے، اسی طرح ایک نیا تعلیمی نظام بلکہ ایک نئی معاشرت، نئی سیاست، نیا قانون اور نئی معیشت تشکیل پاچکی ہیں۔ نتیجہ کے طور پر یہ دنیا کے وہ مسائل ہیں جن سے ہمیں سابقہ پیش آرہا ہے۔ جب تک اس نظام تمدن کو مجموعی طور پر سمجھانہ جانے اسے بدلنا ممکن نہیں، اس ہدف کے لئے کم از کم اس نظام تعلیم کی تشکیل جدید از بس ضروری ہے جہاں سے دینی عناصر قوت حاصل کر سکیں۔ اس کے ساتھ ساتھ یہ کبھی سوچنا ہے کہ قدیم و جدید کے اس ابجد کو ختم کرنے کے لیے کون کہاں سے کیا کوششیں کر سکتا ہے۔ یہاں یہ امر واضح رہے کہ اگر چہ قدریں بدل چکی ہیں مگر ہم انہیں قبول نہیں کر سکتے ہیں۔ انہیں بہر حال اپنے دینی مقاصد کے مطابق ڈھانا ہے ۔ دینی عناصر اور دینی تعلیمی ادارے اس میدان میں کیا کردارادا کر سکتے ہیں ؟ اس مکالمے کو بحال کرنے کی ضرورت ہے ۔
ہم نے اس سیمینار میں چند موضوعات کو آپ کے سامنے رکھا ہے۔ اس میں معیار تعلیم کا مسئلہ ہے، نصاب اور کتب کا مسئلہ ہے، دینی قیادت کا مسئلہ ہے ۔ فن تدریس، فن تربیت اور اس سلسلے میں جو عصری تبدیلیاں ہوئی ہیں ان سے استفادہ کرنے کی حدود اور طریق کار کا مسئلہ ہے۔ یہ امر واقعہ ہے کہ آج ہمارے دینی مدارس کا نصاب تعلیم اس سے بہت مختلف ہے جب مسلمان حکمران تھے، اس وقت کا نظام تعلیم معاشرت و حکومت کے عصری تقاضوں سے مربوط تھا
اور جو نتائج دے رہا تھا وہ آج کا دینی نظام تعلیم نہیں دے رہا ہے۔
اس سے ہمیں یہ قرینہ بھی ملتا ہے کہ کیوں نہ دونوں نظام ہائے تعلیم کو یکجا کر دیا جائے۔ واقعہ ہے کہ دور عروج میں دین اور دنیا کی تعلیمی ضرورت میں ایک ہی نظام تعلیم پوری کر رہا تھا۔ لیکن دور انحطاط اور پھر دور محکمومی میں دینی ضروریات پوری کرنے والا نظام تعلیم معاشرت و ریاست
کے تقاضوں سے بے تعلق پو د تیار کرنے لگا اور دنیا وی ضروریات پوری کرنے والے نظام تعلیم کو دینی تقاضوں سے کوئی علاقہ نہ رہا۔ ہماری یہ خواہش ہے کہ مستقبل میں پھر اسی عظیم النشبان نظام تعلیم کو رائج کیا جائے جو تعلیم کے ان دونوں دھاروں کو ساتھ ساتھ لے کر چل رہا ہو۔ اس اعتبار سے یہ توقع بالکل بجا ہے کہ علما کرام جو بھی نظام تعلیم تشکیل دیں اس میں اس ضرورت او تعلیمی سولیت کو ملحوظ رکھیں جس کے نتیجہ میں ان کا نظام تعلیم ایک طرف علما تیار کرے وہاں دوسری جانب زندگی کے دیگر شعبوں کو بھی متاثر کرے۔ اگر ہم اس نظام اور نصاب کے موجودہ مرحلہ میں صرف چار میدان کار کو ہدف بنائیں اور اگلے دس، پندرہ ، ہیں اور پچیس سال میں جم کر تجربے، عمل اور ترویج کی کوشش کریں تو انشاء اللہ کوئی
وجہ نہیں کہ وہ مطلوبہ پالیسی میں کی جانب ہماری نگاہ بار بار اٹھتی ہے، اسے ہم نہ پائیں۔ پہلا میدان کار ایسے علما اور فقہا کی تیاری ہو سکتا ہے جو فی الحقیقت دین میں ڈرک رکھتے ہوئے فہم دین سے منور ہوں، ان کے اندر صلاحیت ہو کہ وہ قرآن و سنت کو سمجھ سکیں ۔ مزید
یہ کہ آج ہمیں ایسے قانون دانوں، فقہا اور قاضیوں کی ضرورت پڑ رہی ہے جو بیرون ملک پیدا ہونے والی ضرورتوں کو پورا کر سکیں۔ قومی ضروریات پورا کرنے کے لئے ایسے افراد بھی تیار کرنا چاہئیں جو شریعت اور دوسرے قوانین کی تشریح و تعبیر کر سکیں۔ اس وقت دینی مدارس سے جو تعداد پڑھ کر نکل رہی ہے اس میں بہت ہی کم افراد اس چیلنج کا مقابلہ کر رہے ہیں۔ اگر ہم ایسے افراد کار تیار نہ کر سکے تو بحیثیت مجموعی چوٹ کھا جائیں گے۔
دوسرا میدان کار ایسے خطیب اور امام تیار کرنا ہو سکتا ہے جو مسلم معاشرے کی بنیادی ضرورت ہیں۔ یہ افراد ہمارے محسن ہیں اور انہی کے ذریعے ہم نے قرآن کو پڑھا اور دین کو سیکھا ہے لیکن اس ضمن میں بھی ایک قدم آگے بڑھائیں تو آج کی ملکی اور بیرونی ضروریات کے تحت" مبلغ اور داعی بھی تیار کریں جو ملک اور ملک سے باہر خدمات انجام دے سکیں۔ اس وقت مسئلہ یہ ہے کہ یورپ، افریقہ اور امریکہ میں مسجدیں اور اسلامک سنٹر موجود ہیں مگر پاکستان بنگلہ دیش
اور بھارت سے جانے والے خطیب و امام ان معاشروں اور مقامی افراد کے ذہن کو نہیں سمجھ پا رہے ہیں۔ جو افراد یہاں سے جاتے ہیں ان میں سے سو میں ایک یا دو ہی انگریزی سمجھ یا بول سکتے ہیں۔ یہ ہماری دینی ذمہ داری ہے کہ نو مسلم بھائیوں کو سنبھالیں اور غیر مسلم معاشروں کو اسلام سے روشناس کرائیں اور دین اسلام کی دعوت کو پہنچائیں۔ اس اعتبار سے انگریزی سیکھنا کلیدی اہمیت کا حامل ہے ۔ تیسرا میدان اسکولوں کالجوں اور یونیورسٹیوں کے لئے ایسے اساتذہ کی تیاری کا ہو سکتا ہے جو عربی، فارسی اور اسلامیات کی تدریس کر سکیں، بلکہ میں اس سے بھی آگے بڑھوں گا کہ دینی تعلیم کے حصول کے بعد چار پانچ سال لگا کر دینی تعلیم گاہوں کے ذہین افراد معاشیات، سیاسیات عمرانیات اور قانون میں بھی مقام پیدا کریں۔ اگر ہم یہ ہدف بنالیں تو آپ دیکھیں گے کہ اگلی اور اس کے بعد کی نسل کو یہ درس گاہیں ذہن ساز شخصیتیں دے سکیں گی ۔ اس طرح بے دین شارحین اور متجددین کے بجائے دینی تعلیم کے فارغ التحصیل ماہرین عمرانیات رہنمائی کے منصب کو سنبھال لیں گے اور یہ ایک دور رس انقلاب کا پیش خیمہ ثابت ہو گا ۔ چوتھا وائرہ صحافت، انتظامیات اور خدمت عامہ وغیرہ کا ہو سکتا ہے۔ اس میں چند نتخب دینی مدارس کو منصوبہ بنا کر اپنا رول ادا کرنا چاہیئے۔ یہ بہت بڑا میدان ہے جہاں ہزاروں افراد کو ہم بھیج سکتے ہیں اور یہ افراد یقیناً سیکولر تعلیم کے فارغ افراد سے بہتر ثابت ہو سکتے ہیں۔ اگر یہ چار چیزیں اپنے سامنے رکھ کر آپ دینی مدارس کے نصاب و نظام تعلیم پر نگاہ بازگشت ڈالیں تو بڑی آسانی سے یہ معلوم ہو سکے گا کر نہیں کہاں کہاں تبدیلی کی ضرورت ہے اور اس کی حکمت عملی کیا ہوسکتی ہے۔ مثال کے طور پر پرائمری یا ابتدائی درجہ میں صورت یہ ہو کہ قرآن پاک سنت رسول پاک صلی اللہ علیہ وسلم ، فقہ کا عمومی فہم حاصل ہو، مولی زبان کے لئے اس مدت میں ایسا سہل نظام تدریس اختیار کریں میں سے ہر شخص بنیادی قواعد و اسالیب کو سمجھ لے اور اسی کی بنیاد پر اگلے درجوں میں وہ

اور
حصول علم کرسکے۔ اس سے اگلے درجے میں گہرائی میں جائیں اور وہاں پر مختلف علوم کو الگ الگ کر سکتے ہیں۔ مثلاً جن افراد کو فقیہ " بنا ہے ان کو عربی زبان، منطق اور اصول پڑھائیں ۔ لیکن جن افراد کو "مدرس یا مبلغ " بنانا ہے ان کے لئے نصاب میں ذرا تبدیلی کریں جس سے ان میں ایسی استعداد پیدا ہو جائے کہ آگے چل کر حکمت تدریس اور حکمت تبلیغ کو احسن انداز سے رو بہ عمل لاسکیں ۔ اس مقصد کے لئے ہمیں فن تعلیم کی سائنس نفسیات کے مضامین کو اسلامی فلسفہ و حکمت کے مطابق ترتیب دنیا ہو گا۔ یہ کام کوئی مشکل نہیں ہے۔ اس کے بعد خصص ( Specialization ) کا مرحلہ آتا ہے۔ کچھ لوگ امام خطیب اور مدرس بن کر عملی زندگی میں داخل ہو جائیں گے یا کچھ افراد ایم اے کر لیں گے۔ لیکن کچھ افراد ایسے ضرور ہوں جنہیں درج تخصص میں فقیہ بنایا جا سکے ۔ ان کے لئے تحقیق و تالیف کی تربیت اور بیرونی زبانوں کی تعلیم کا انتظام کرتا ہو گا ۔ یہ کام سارے ادارے تو نہیں کر سکتے لیکن بہتر طور ملک کے چار. پانچ دینی تعلیمی ادارے بھی اس ضمن میں منصوبہ سازی اور حکمت عملی تیار کر لیں تو حقیقی معنوں میں بہت بڑی خدمت ممکن ہو سکتی ہے ۔
اس طرح اپنی تعلیمی روایت کو مجروح کئے بغیر نیا کردار بھی سامنے آسکے گا اور نئی ضرورتوں کا کوئی حل بھی پیش ہو سکے گا۔ سوچ بچار کے لیئے یہ ابتدائی نوعیت کی تجویز ہے جس کو مزید گہرائی میں جا کر عملی شکل دی جاسکتی ہے ۔ میری دلی تمنا ہے کہ کاش اس حوالے سے کام کرنے کے لیے کوئی
قدم اُٹھے۔
آپ حضرات نے بیشتر موضوعات پر دلائل کے ذریعے ففصل تحریری رائے کا اظہار کیا ہے یا کم از کم اپنی ترجیحات کا اظہار فرمایا ہے، لیکن میرا تاثر ہے کہ اس وقت تک جو مقالات پیشگی موصول ہوئے ہیں ان میں چند پہلوؤں پر سرسری ذکر تو موجود ہے لیکن اس کا پوری گہرائی کے ساتھ جائزہ نہیں لیا گیا خصوصیت کے ساتھ وہ تین موضوعات یہ ہیں اولا فقہی اور مسلکی اختلافات کا مسلہ ہے ثانیا دو نظام ہائے تعلیم یعنی دینی اور دنیا وی نظام تعلیم کے انضمام داشتراک کا مسئلہ اور ثالثا دینی
اور دنیا وی نظام تعلیم کے انضمام داشتراک کامسئلہ اور چوتھا دینی مدارس اور حکومت کے تعلق کا مسلہ ہے" مسلمانوں میں فروعی اور مسلکی اختلافات کا حل ہر گز کسی قوت قانون اور حکومت کے دباؤ سے ممکن نہیں ہے ۔ چونکہ مسئلہ دین کا ہے اور ہر مسلک پر قائم فرد اسے دین کا بنیادی تقاضا سمجھ کر چنا ہوا ہے۔ لیکن اگر تمام علما خود مل کر کسی مرکزی وفاقی بورڈ کے ذریعے متحدہ نصاب تجویز کریں اور یکساں نظام امتحان بنائیں اور اس طرح باہم مشورہ و تبادلہ خیال کی مستقل بنیاد فراہم ہو جائے تو امکان ہے کہ آئندہ تعلیمی عمل متحد اور یکساں ہو، اس کی وجہ سے اختلاف مسالک خود بخود گھٹتا چلا جائے گا ۔ باقی اختلاف کے ضمن میں امر واقعہ یہ ہے کہ اگر ایک دوسرے کو اسلام سے خارج نہ سمجھا جائے تو اصلاح ممکن ہے علمی سطح پر اختلاف اور چیز ہے لیکن فرقہ بن کر دوسرے کی تکفیر کرنا الگ چیز ہے۔ بد قسمتی سے اختلاف نے کا فرسازی کی جس رسم کو ہم میں گہرا کر دیا ہے اس کا آغاز یہودی سازش سے ہوا لیکن اس کی جدید ترین شکل ہیں استعماری طاقتوں نے مہیا کی ہے۔ بذات خود اختلاف تعبیر کی موجودگی میں تحقیقات ہوتی ہیں کہ کس کی رائے درست ہے اور کس بنیاد پر درست ہے۔ میرا اندازہ ہے کہ تعلیمی نظم اور نصاب میں ہم آہنگی اور یکسانیت اور اساتذہ کے باہم استفادہ کے نتیجہ میں اختلاف کی شدت گھٹ جائے گی اور فرقہ واریت کی جگہ دلیل کی بنیاد پر علمی اختلاف رائے کا باوقار انداز متعارف ہو سکے گا ۔ ماضی میں بھی دراصل یہ مشکل تھی کہ اختلاف تو کسی نہ کسی دائرے میں تھا لیکن ایک مسلک کے فقہا اور علما کے شاگرد دوسرے مسلک کے اساتذہ کے پاس جاکر استفادہ کرتے تھے۔ پہلے ان سے پڑھا تو پھر دوسرے ت بھی جا کر پڑھا۔ اس اعتبار سے کتنی تابناک تعلیمی روایت ہمارے ہاں موجود رہی ہے۔ اس تنظیمی روایت کا احیا امت کا بہت بڑ مسلہ ہے ۔
حکومت اور دینی مدارس کے تعلقات کا بڑا اہم بڑا نازک اور بڑا پیچیدہ مسئلہ ہے جس میں نزاکتیں اور مشکلات بھی ہیں۔ سرکاری سرپرستی سے جہاں بہت سے مواقع حاصل ہوتے ہیں وہاں اس سے بہت سی پابندیاں بھی لگ جاتی ہیں اور بہت سی زنجیریں پڑ جاتی ہیں ۔ ماضی میں
[bookmark: _GoBack]ہماری یہ روایات رہی ہیں کہ ہم نے سرکاری سرپرستی بھی حاصل کی اور اپنی آزادی کو بھی برقرار
و محفوظ بھی رکھا۔ آج کے حالات میں اس مسئلے کا حل سوچنا ہے۔
اسی طرح اس وقت دو متوازی نظام ایک دینی تعلیم کے نظام اور دوسرا جدید تعلیم کے نظام کا مسئلہ ہے۔ ان دونوں کو کس طرح ایک دوسرے کے قریب لایا جائے۔ کیا ان کے انضمام کی کوئی تدتر کی پالیسی جس کے تحت ایک خاص مدت میں یہ دونوں نظام مل جائیں پھر جو نیا نظام ہو وہ دینی اور دنیاوی دونوں ضرورتوں کو پورا کرے۔ ابتداً ان دونوں میں کچھے اصلاحات کی جائیں ان دونوں کے درمیان کچھ پل بنا دیئے جائیں ۔ اس طرح کوئی ایسا راستہ بن سکے، جو آگے چل کر اس بعد کو دور کر سکے اور تعلیم کا ایک نیا ماڈل تیار ہو سکے۔ لیکن یہ بھی ایک حقیقت ہے کر ان دونوں نظام ہائے تعلیم کا اپنا ایک مزاج ہے اور اگر ان کو ایک دوسرے میں ضم کر دیا جاتا ہے تو پھر اس سے نفسیاتی تبدیلیاں واقع ہوں گی۔ یہ وہ سارے نازک پہلو ہیں جن پر سوچ بچار اور بار بار غور و فکر کرنے کی ضرورت ہے اور پھر قوم کے سامنے کوئی ایسا راستہ رکھنے کی ضرورت ہے کہ ہم کس طرح یہ کام سرانجام دے سکتے ہیں۔ پاکستان سے باہر مسلم دنیا میں اس پہلو پر جو کوششیں ہو رہی ہیں وہ بھی ہمارے پیش نظر رہنی چاہئیں۔
ہم نے جو نو موضوعات آپ کو پیش کئے ہیں ان میں پورے طریقے سے ان تمام مسائل و معاملات کا احاطہ تو ممکن نہیں جو درپیش ہیں مقصد یہ تھا کہ اس طریقے سے سوچنے کی کچھ راہیں کھلیں، اور جو دوسرے موضوعات اور دوسرے مسائل ہیں ان تک پہنچنے کے لئے یہ ممد و معاون ثابت ہوں۔
